
Chandrashekhara Ashtakam

சந்த்³ரஶேக²ராஷ்டகம்

(ஶிவரஹஸ்யாந்தர்க³தே மார்கண்டே³யக்ரு’தம்)
சந்த்³ரஶேக²ர சந்த்³ரஶேக²ர சந்த்³ரஶேக²ர பாஹி மாம் ।
சந்த்³ரஶேக²ர சந்த்³ரஶேக²ர சந்த்³ரஶேக²ர ரக்ஷ மாம் ॥
ரத்நஸாநுஶராஸநம் ரஜதாத்³ரிஶ‍்ரு’ங்க³நிகேதநம்
ஶிஞ்ஜிநீக்ரு’தபந்நகே³ஶ்வரமச்யுதாநலஸாயகம் । (ஸிஞ்ஜிநீ)

க்ஷிப்ரத³க்³த⁴புரத்ரயம் த்ரித³ஶாலயைரபி⁴வந்தி³தம் (த்ரிதி³வாலயைரபி⁴வந்தி³தம்)
சந்த்³ரஶேக²ரமாஶ்ரயே மம கிம் கரிஷ்யதி வை யம: ॥ 1॥

பஞ்சபாத³பபுஷ்பக³ந்தி⁴பதா³ம்பு³ஜத்³வயஶோபி⁴தம்
பா⁴லலோசநஜாதபாவகத³க்³த⁴மந்மத²விக்³ரஹம் ।

ப⁴ஸ்மதி³க்³த⁴கலேவரம் ப⁴வநாஶநம் ப⁴வமவ்யயம்
சந்த்³ரஶேக²ரமாஶ்ரயே மம கிம் கரிஷ்யதி வை யம: ॥ 2॥

மத்தவாரணமுக்²யசர்மக்ரு’தோத்தரீயமநோஹரம்
பங்கஜாஸநபத்³மலோசநபூஜிதாங்க்⁴ரிஸரோருஹம் ।

தே³வஸிந்து⁴தரங்க³ஶீகரஸிக்தஶீதஜடாத⁴ரம் (தரங்க³ஸீ,ஸிக்தஶுப்⁴ர)
சந்த்³ரஶேக²ரமாஶ்ரயே மம கிம் கரிஷ்யதி வை யம: ॥ 3॥

குண்ட³லீக்ரு’தகுண்ட³லீஶ்வரகுண்ட³லம் வ்ரு’ஷவாஹநம் (குண்ட³லேஶ்வர)
நாரதா³தி³முநீஶ்வரஸ்துதவைப⁴வம் பு⁴வநேஶ்வரம் ।

அந்த⁴காந்தகமாஶ்ரிதாமரபாத³பம் ஶமநாந்தகம்
சந்த்³ரஶேக²ரமாஶ்ரயே மம கிம் கரிஷ்யதி வை யம: ॥ 4॥

யக்ஷராஜஸக²ம் ப⁴கா³க்ஷஹரம் பு⁴ஜங்க³விபூ⁴ஷணம்
ஶைலராஜஸுதாபரிஷ்க்ரு’தசாருவாமகலேவரம் ।

க்ஷ்வேட³நீலக³லம் பரஶ்வத⁴தா⁴ரிணம் ம்ரு’க³தா⁴ரிணம் (க்ஷ்வேலநீல)

சந்த்³ரஶேக²ரமாஶ்ரயே மம கிம் கரிஷ்யதி வை யம: ॥ 5॥
பே⁴ஷஜம் ப⁴வரோகி³ணாமகி²லாபதா³மபஹாரிணம்

1



சந்த்³ரஶேக²ராஷ்டகம்

த³க்ஷயஜ்ஞவிநாஶநம் த்ரிகு³ணாத்மகம் த்ரிவிலோசநம் ।
பு⁴க்திமுக்திப²லப்ரத³ம் ஸகலாக⁴ஸங்க⁴நிப³ர்ஹணம்
சந்த்³ரஶேக²ரமாஶ்ரயே மம கிம் கரிஷ்யதி வை யம: ॥ 6॥

ப⁴க்தவத்ஸலமர்சிதம் நிதி⁴மக்ஷயம் ஹரித³ம்ப³ரம்
ஸர்வபூ⁴தபதிம் பராத்பரமப்ரமேயமநாமயம் । (பராத்பரமப்ரமேயமநுத்தமம்)

ஸோமவாரித³பூ⁴ஹுதாஶநஸோமபாநிலகா²க்ரு’திம் (ஸோமவாரிந், ஸோமவாரிந)
(போ⁴ஹுதாஶந)
சந்த்³ரஶேக²ரமாஶ்ரயே மம கிம் கரிஷ்யதி வை யம: ॥ 7॥

விஶ்வஸ்ரு’ஷ்டிவிதா⁴யிநம் புநரேவ பாலநதத்பரம்
ஸம்ஹரந்தமத² ப்ரபஞ்சமஶேஷலோகநிவாஸிநம் । (ஸம்ஹரந்தமபி)

க்ரீட³யந்தமஹர்நிஶம் க³ணநாத²யூத²ஸமாகுலம் (க³ணநாத²யூத²ஸமந்விதம்)
சந்த்³ரஶேக²ரமாஶ்ரயே மம கிம் கரிஷ்யதி வை யம: ॥ 8॥

ப²லஶ்ருதி: -
ம்ரு’த்யுபீ⁴தம்ரு’கண்ட³ஸூநுக்ரு’தஸ்தவம் ஶிவஸந்நிதௌ⁴
யத்ர குத்ர ச ய: படே²ந்ந ஹி தஸ்ய ம்ரு’த்யுப⁴யம் ப⁴வேத் ।

தீ³ர்க⁴மாயுரரோகி³தாமகி²லார்த²ஸம்பத³மாத³ராத் (பூர்ணமாயு,ஸம்பத³மாத³ரம்)
சந்த்³ரஶேக²ர ஏவ தஸ்ய த³தா³தி முக்திமயத்நத: ॥

॥ இதி ஶ்ரீஶிவரஹஸ்யாந்தர்க³தே ஶிவாக்²யே மார்கண்டே³யக்ரு’தம்
ஶ்ரீசந்த்³ரஶேக²ராஷ்டகம் ஸம்பூர்ணம் ॥

- ॥ ஶ்ரீஶிவரஹஸ்யம் । ஶிவாக்²ய: சதுர்தா²ம்ஶ: । அத்⁴யாய: 14
மார்கண்டே³யதப: - காலநிக்³ரஹ - மார்கண்டே³யவரப்ரதா³நவர்ணநம் । 22-37+ ॥

- .. shrIshivarahasyam . shivAkhyaH chaturthAMshaH . adhyAyaH 14

mArkaNDeyatapaH - kAlanigraha - mArkaNDeyavarapradAnavarNanam . 22-37+ ..

Mārkaṇḍeyaமார்கண்டே³ய beseeches Śiva Candraśekharaஶிவ சந்த்³ரஶேக²ர to protect

him from Yama யம who had appeared as the bearer of early death; and iterates the

rhetoric, that since he is under the protection of Candraśekhara சந்த்³ரஶேக²ர , what

(harm) can Yama யம possibly do.

The shloka order and renumbering complies to the popular name of the composition.

